
Shivamide Stavah

శివమీడేస్తవః
Document Information

Text title : Shivamide Stavah

File name : shivamIDestavaH.itx

Category : shiva

Location : doc_shiva

Proofread by : Mohan Chettoor

Description/comments : Jnanavasishtha

Latest update : January 13, 2023

Send corrections to : sanskrit@cheerful.com

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

January 14, 2023

sanskritdocuments.org



Shivamide Stavah

శివమీడేస్తవః

వైలక్షణ్యం  ధామసు యస్య త్రిషు  సిద్ధం
భోగ్యాద్భోక్తుర్భోగత ఏవం త్రివిధాచ్చ  ।

యస్మాచ్ఛ్రత్యా నాస్తి చ కశ్చిద్ వ్యతిరిక్త-
స్తం చిన్మాత్రం  సాక్షిణమేకం శివమీడే ॥ ౧॥

ఏకో ధ్యేయస్త్వాత్మతయేతి హి వేదాన్తే
యోఽన్యత్సర్వం శ్రూయత  ఏవం సన్త్యజ్య ।

సర్వవ్యాపీ భాతి చ భగవాన్యో దేవ-
స్తం చిన్మాత్రం  సాక్షిణమేకం శివమీడే ॥౨॥

ఆకాశోయం స్యాద్యది దహరోనానన్దః
కోహ్యేవాన్యాత్ప్రాణభృదత్ర గతప్రాణ్యాత్  ।

భూమానన్దః  ప్రత్యగభిన్నః  సకలాత్మా
తం చిన్మాత్రం  సాక్షిణమేకం శివమీడే ॥ ౩॥

ఆదిత్యాన్తర్యామిణమోశ్వరమాత్మేచ్ఛు-
ర్గాయత్ర్యైవానన్యమిహాన్వహమారాధ్య   ।

ప్రాప్నోత్యారాద్విష్ణుపదం   తచ్ఛివసంజ్ఞం
తం చిన్మాత్రం  సాక్షిణమేకం శివమీడే ॥ ౪॥

దుఃఖస్యాన్తమభీప్సవ ఏనం సద్రూపం
బ్రహ్మాభిఖ్యం  స్వాత్మతయా హృది యం మత్వా ।

ముక్తిం యాన్తీత్యత్ర తు నాన్యోస్తి చ పన్థా
తం చిన్మాత్రం  సాక్షిణమేకం శివమీడే ॥ ౫॥

సత్యజ్ఞానానన్తరసోస్త్యపి  చాస్థూలో
హ్రస్వోజో యోఽణుత్వవిహీనో న చ దీర్ఘః  ।

అద్వైతాత్మకపూర్ణశివో  యో బ్రహ్మాఖ్య -
స్తం చిన్మాత్రం  సాక్షిణమేకం శివమీడే ॥౬॥

శివమీడేస్తవః

ధ్యాతృధ్యానధ్యేయభిదాం యః పరిహత్య
స్వస్థో భూత్వా కేవల ఏకః పరిశిష్టః  ।

స్వానన్యత్వం పశ్యతి యజ్ఞస్సమభక్త -
స్తం చిన్మాత్రం  సాక్షిణమేకం శివమీడే ॥ ౭॥

యస్యైవైకమ్పాదమముం   వై భువనాఖ్యం
త్యక్త్వా నానాకారతయైవత్రిభిరన్యైః    ।

ఐక్యం లబ్ధ్వా  భాతి చయోగీ క్రమశోఽస్మిన్
తం చిన్మాత్రం  సాక్షిణమేకం శివమీడే ।౮॥

సర్వాత్మస్థం  స్వాత్మతయా సమ్ప్రతిపన్న-
స్స్వాస్థ్యం  వై తత్సర్వతయా చ ప్రతిపన్నః  ।

పూర్ణానన్దో  మాదృగనన్తః పురుషస్స్యా-
త్తం చిన్మాత్రం  సాక్షిణమేకం శివమీడే ॥౯॥

సర్వజ్ఞత్వం  మాయికమీశే సన్త్యక్త్వా
కిఞ్చిజ్జ్ఞత్వం  తద్వదముష్మిన్నపి జీవే ।

చిన్మాత్రైకం  పశ్యతి యోగీ లక్షణయా
తం చిన్మాత్రం  సాక్షిణమేకం శివమీడే ॥ ౧౦॥

సర్వజ్ఞోఽపి  స్వాధికహీనః సకలజ్ఞః
కిఞ్చిజ్జ్ఞోఽపి  స్వయమిహహీనః కిఞ్చిజ్జ్ఞః  ।

జ్ఞానాజ్ఞానాభ్యామపి   చాన్యః పరమాత్మా
తం చిన్మాత్రం  సాక్షిణమేకం శివమీడే ॥ ౧౧॥

ఓఙ్కారార్థో హంసరహస్యః పరిపూర్ణః
ప్రత్యగ్రూపో   భాతి చ పఞ్చాక్షరగమ్యః ।

ఈశస్సోఽస్మీత్యేవ సమాధ్యా విదితస్స్యా-
త్తం చిన్మాత్రం  సాక్షిణమేకం శివమీడే ॥ ౧౨॥

శైవాగమ్యో  వైష్ణవగమ్యశ్శివ   ఏకః
సర్వైరవ్యైర్వేదమతస్థైర్న    చ శైవాద్ -
వైతధ్యాతృభిరేవ  తు సఙ్గమ్య -
స్తం చిన్మాత్రం  సాక్షిణమేకం శివమీడే ॥ ౧౩॥
జ్యోతిర్లిఙ్గం   స్వాత్మని దృష్ట్వా  దేహాదీన్

లోకాన్ హిత్వాఽఖణ్డమనన్తం  పరిపశ్యన్ ।
జీవన్ముక్తోహఙ్కృతహీనశ్శివయోగీ

తం చిన్మాత్రం  సాక్షిణమేకం శివమీడే ॥ ౧౪॥
నిత్యం శాన్తం నిర్గుణమార్యం  నిఖిలస్థం

దీపాకారం సద్గురుతోఽయం  ముద్రికయా  ।
దృష్ట్వా  నిత్యాభ్యాసవశాద్యః పరిపూర్ణ -
స్తం చిన్మాత్రం  సాక్షిణమేకం శివమీడే ॥ ౧౫॥

అక్షిణ్యేనం దక్షిణ ఈశం శశితుల్యం యం
వ్యోమ్న్యేకీకృత్య శివేతం పరమే చ ।

సర్వాత్మానస్సంసృతిపాశాదిహ ముక్తా-
స్తం చిన్మాత్రం  సాక్షిణమేకం శివమీడే ॥ ౧౬॥

దృశ్యో దేహో నాయమహం సత్సుఖమాత్రం
చిద్రూపోఽస్మీత్యైక్యముపేత్యోపరి   యేన ।

సంసారోత్థ శోకమనన్తం విజహాతి
తం చిన్మాత్రం  సాక్షిణమేకం శివమీడే ॥ ౧౭॥

ఆకాశాదీన్ భూతవికారానపలాప్య
స్వాధిష్ఠానం  శేషితమస్మీత్యచిరేణ ।

జ్ఞాత్వా  యుక్త్యా ముఞ్చతి చాన్యా ఇహ వాచ-
స్తం చిన్మాత్రం  సాక్షిణమేకం శివమీడే ॥ ౧౮॥

జ్ఞాతే  యస్మిన్ సర్వవిదం స్యాద్విదితం స్యా-
దజ్ఞాతేస్మిన్  నైవ  సమస్తం విదితం స్యాత్ ।

నానుధ్యాయాద్యద్విదసత్సబహుశబ్దాం -
స్తం చిన్మాత్రం  సాక్షిణమేకం శివమీడై ॥ ౧౯॥

వాచం త్యక్త్వా సద్గురువక్త్రాచ్ఛుతివాక్యాద్  -
వక్తారం యం ప్రత్యగమిఖ్యం  పరిపూర్ణమ్  ।

లోకాతీతం నైవ  విజానన్ భవభావ-
స్తం చిన్మాత్రం  సాక్షిణమేకం శివమీడే ॥౨౦॥

యోవై భూమాయస్సుఖరూపః పరమాత్మా
ద్యావాపృథ్వీ చాపి యదన్తర్గుణహీనః  ।

ప్రాణప్రాణో   దేహ ఇహాహమ్పదలక్ష్య-
స్తం చిన్మాత్రం  సాక్షిణమేకం శివమీడే ॥౨౧॥

ప్రాగోఙ్కారం  షోడశధైవ  ప్రవిభజ్య
స్వత్వేనాస్తాన్ భాగచతుష్కం తుర్యాశన్ ।

సమ్యక్పశ్యంస్తత్ర  చతుర్థం  పదమేనం
తం చిన్మాత్రం  సాక్షిణమేకం శివమీడే ॥౨౨॥

యస్మిన్నోతం ప్రోతమితీత్థం   జగదేత-
త్తాత్పర్యేణైవోపనిషద్భిః  ప్రతిపాద్యమ్  ।

సోహం నాన్యః కశ్చన మన్తో విదురేవం
తం చిన్మాత్రం  సాక్షిణమేకం శివమీడే ॥౨౩॥

అవ్యక్తాదప్యస్తి  పరో యః పురుషోఽన్తే
యస్మిన్నేతత్కల్పితమన్యైః  శ్రుతిహీనైః   ।

జ్యోతీరుపం భేదవిహీనం పరమార్థం
తం చిన్మాత్రం  సాక్షిణమేకం శివమీడే ॥౨౪॥

తత్త్వం త్వం తత్సోఽహమహం సోఽస్మ్యఖిలాత్మే-
త్యైక్యం  విద్వానత్ర విదిత్వా విమలాత్మా ।

స్వాత్మారామోఽఖణ్డరసాత్మా  శ్రుతిసిద్ధ  -
స్తం చిన్మాత్రం  సాక్షిణమేకం శివమీడే ॥౨౫॥

ద్యుభ్వాదీనామాయతనం యస్సకలానా-

మాత్మైతేషాం  ప్రాణభృతామప్యఖిలాత్మా  ।
జీవేభ్యోఽన్యోఽప్యత్ర యదన్యే న చ జీవా-

స్తం చిన్మాత్రం  సాక్షిణమేకం శివమీడే ॥౨౬॥
ఆనన్దో హి స్యాత్ప్రచురోఽయం మయహన్తః

పుచ్ఛబ్రహ్మేత్యాహురసత్తచ్ఛ్రుతిహానేః  ।
నాయం జీవః పఞ్చమకోశోఽతీతత్వా-
త్తం చిమాత్రం  సాక్షిణమేకం శివమీడే ॥౨౭॥

కౌక్షేయాగ్నిర్నైవ  చ వైశ్వానరశబ్దో
భూతాగ్నిర్వానాపి తదీయో న చ దేవః ।

శారీరో వా నాసితు విమలః కూటస్థ -

స్తం  చిన్మాత్రం  సాక్షిణమేకం శివమీడే ॥౨౮॥
జీవాజీవావత్ర శరీరే వసతో ద్వా-
వేకో భుఙ్క్తే కర్మఫలం యస్త్వితరోఽస్మాత్ ।

ఈశోఽనశ్నన్ పాయయతీతరవాక్యే యం
తం చిన్మాత్రం  సాక్షిణమేకం శివమీడే ॥౨౯॥

ఛాన్దోగ్యే  హి శ్రూయత  ఏవం తత్సత్యం
తత్త్వం పుత్రాయారుణివాక్యం  నిరవద్యమ్ ।

తన్నిష్ఠస్యాత్ర  తథా ముక్త్యుపదేశా-

త్తం చిన్మాత్రం  సాక్షిణమేకం శివమీడే ॥ ౩౦॥
అవ్యక్తస్యేవేక్షతి  కర్మానుపపత్తే-
స్సాఙ్ఖ్యోక్తస్యాశబ్దతయాపి    చ జాడ్యేన ।

న జ్ఞేయత్వం  యస్య తు నోక్తానుపపత్తి-
స్తం చిన్మాత్రం  సాక్షిణమేకం శివమీడే ॥ ౩౧॥

లీలారూపా కవదేషా ఖలు సృష్టిస్త్వ  -
మీశస్యాస్యాం నైవ  ఫలం పరితృప్తస్య ।

కర్మాపేక్షం జ్ఞానిషు  లోకే విషమత్వం
తం చిన్మాత్రం  సాక్షిణమేకం శివమీడే ॥ ౩౨॥

ఔదాసీన్యం వాస్తవమాత్మని సంసిద్ధం
స్రష్టుత్వాదిశక్తిగధర్మోప్యుపపన్నః    ।

నావ్యక్తాదేరిత్యుపదేశాదసకృద్వై
తం చిన్మాత్రం  సాక్షిణమేకం శివమీడే ॥ ౩౩॥

జీవస్యైవోత్క్రాన్తిరముష్మాద్గతిరేర్న 
లోకం ప్రత్యుష్యాగతిరన్యస్య  తు భూమ్నః ।

నిశ్చేష్టత్వాన్నాపి  చ బుద్ధేర్జడతాయా  -

స్తం చిన్మాత్రం  సాక్షిణమేకం శివమీడే ॥ ౩౪॥
సంజ్ఞామూర్త్యోః  క్లృప్తిరధీశస్య   హి కర్మ

త్రేధైకైకాం    కుర్వత ఏవం శ్రుతిశబ్దాత్   ।
యస్మాజీవోఽనన్య ఇతీహాభ్యుపగమ్య-
స్తం చిన్మాత్రం  సాక్షిణమేకం శివమీడే ॥ ౩౫॥

భూతైర్జీవోనన్తరదేహప్రతిపత్తౌ  
రంహత్యేవం కర్మఫలానాముపభుక్త్యై  ।

రేతస్సిగ్యోగోథ భవిష్యత్యహ యస్మా-
త్తం చిన్మాత్రం  సాక్షిణమేకం శివమీడే ॥ ౩౬॥

విద్యాభేదో వేద్యభిదాప శ్రుతిశీర్షై  -
ర్నైవోచ్యేత  ప్రాకృతదృష్టేస్సగుణా   స్యాత్ ।

అన్యా శైవీ  నిర్గుణరూపా  యదధీనా
తం చిన్మాత్రం  సాక్షిణమేకం శివమీడే ॥ ౩౭॥

కార్యోత్కర్షాత్సర్వపదార్థే  శివదృష్టిస్తం 
వాన్తేస్మిశ్ఛాస్తి చ శాస్త్రం  సదయం యమ్ ।

విన్నో వేదోత్కర్షయనన్యప్యపకర్షం 
తం చిన్మాత్రం  సాక్షిణమేకం శివమీడే ॥ ౩౮॥

భూమానన్దస్సైన్ధవతుల్యస్త్వవినాశః  
కూటస్థాత్మా  హ్యక్షరరూపో క్షరగమ్యః ।

యస్య బ్రహ్మక్షత్రమపి   స్యాదశనార్థ
తం చిన్మాత్రం  సాక్షిణమేకం శివమీడే ॥ ౩౯॥

పురుషస్యాస్మిన్వాగపి చిత్తే చిత్తం  చ
ప్రాణే  ప్రాణస్తేజసి  తేజో విదుషోఽస్మిన్ ।

యద్రూపం  తదేహాయోగేపరిలీనం
తం చిన్మాత్రం  సాక్షిణమేకం శివమీడే ॥ ౪౦॥

న్యూనాధిక్యం నోత్తరదక్షిణసంజ్ఞాభ్యా -
ముత్క్రాన్తస్యాప్యత్ర విదుస్స్యాదయనాభ్యామ్ ।

భిత్వాదిత్యం గచ్ఛతి సిద్ధం  బ్రహ్మస్థం 
తం చిన్మాత్రం  సాక్షిణమేకం శివమీడే ॥ ౪౧॥

ఉత్పత్త్యాదివ్యాహృతివర్జం  త్వణిమాది-
స్యాదైశ్వర్యం  ముక్తభవానాం విదుషాం చ ।

నావర్తన్తే  లోకమిమం తే ఖలు శబ్దా -

త్తం చిన్మాత్రం  సాక్షిణమేకం శివమీడే ॥ ౪౨॥
ఇతి జ్ఞానవాసిష్ఠే  చతుర్థపాదే  షష్ఠాధ్యాయే  శివమీడేస్తవః సమ్పూర్ణః  ।

